Молия вазирлиги Ғазначилиги

Амалиёт бошқармасига
Қорақалпоғистон Республикаси, вилоятлар ва Тошкент шаҳар бўйича Ғазначилик бошқармаларига
Ўзбекистон Республикаси Молия вазирлиги Ғазначилиги, Ўзбекистон Республикасининг “Иш берувчининг фуқаролик жавобгарлигини мажбурий суғурта қилиш тўғрисида”ги Қонуни ижросини таъминлаш мақсадида иш берувчи билан суғурталовчи ўртасида тузилган шартномалар тузиш ва уларни тўловларини амалга оширишга тааллуқли келиб тушаётган саволларни изоҳлаб қуйидагиларни маълум қилади.
Ўзбекистон Республикасининг “Иш берувчининг фуқаролик жавобгарлигини мажбурий суғурта қилиш тўғрисида”ги Қонунига асосан иш берувчининг фуқаролик жавобгарлигини мажбурий суғурта қилиш бўйича суғурта тарифларининг энг юқори даражаларини, суғурта тарифларининг тузилишини ва иш берувчининг фуқаролик жавобгарлигини мажбурий суғурта қилиш шартномаси бўйича суғурта мукофоти суммасини белгилашда мазкур тарифларнинг суғурталовчи томонидан қўлланилиши тартиби Ўзбекистон Республикаси Вазирлар Маҳкамаси томонидан ушбу Қонунга мувофиқ белгиланади. Шунингдек, Иш берувчи:

ўзи давлат рўйхатидан ўтказилган санадан эътиборан ёки иш берувчилар - жисмоний шахслар учун меҳнат шартномаси (контракт) тузилган санадан эътиборан ўн беш иш кунидан кечиктирмай ўзининг фуқаролик жавобгарлигини ушбу Қонунга мувофиқ суғурталаши;

иш берувчининг фуқаролик жавобгарлигини мажбурий суғурта қилиш шартномаси бўйича ва айрим ҳолларда аннуитетлар шартномаси бўйича қонун ҳужжатларида белгиланган шартлар асосида ва тартибда суғурта мукофотини тўлаши;

йиллик иш ҳақи миқдори ўзгарган пайтдан эътиборан беш иш кунидан кечиктирмай бу ҳақда суғурталовчига ёзма шаклда хабар қилиши;

иш берувчи томонидан амалга оширилаётган фаолият турларининг хавфлилик даражаси ўзгарган пайтдан эътиборан беш иш кунидан кечиктирмай бу ҳақда суғурталовчига ёзма шаклда билдириши ва зарур бўлган ҳолларда, қўшимча ҳисоблаб чиқарилган суғурта мукофотини тўлаши;

ишлаб чиқаришдаги бахтсиз ҳодиса юз берганлиги ўзига аён бўлган пайтдан эътиборан уч иш кунидан кечиктирмай бу ҳақда суғурталовчига ёзма шаклда билдириши;

ходимларни иш берувчининг фуқаролик жавобгарлигини мажбурий суғурта қилиш шартномаси шартлари билан таништириши, шу жумладан, мазкур шартнома бўйича тарафларнинг ҳуқуқ ва мажбуриятларини тушунтириши;

суғурталовчи ва аннуитетлар шартномаси бўйича суғурталовчи ҳақидаги барча зарур маълумотларни жабрланувчи ёки наф олувчи ёзма шаклдаги ариза билан мурожаат қилган санадан эътиборан икки иш куни ичида тақдим этиши;

агар суғурта товони жабрланувчи ёки наф олувчи томонидан қилинган суиистеъмолликлар оқибатида асоссиз равишда тўланган бўлса, ортиқча тўланган суғурта товони ҳақида суғурталовчига хабар қилиши ва ортиқча тўланган маблағларни суғурталовчига қайтариш юзасидан зарур чора-тадбирларни кўриши шартлиги белгиланган.
Ўзбекистон Республикаси Вазирлар Маҳкамасининг 2009 йил 24 июндаги 177-сонли “"Иш берувчининг фуқаролик жавобгарлигини мажбурий суғурта қилиш тўғрисида"ги Ўзбекистон Республикаси Қонунини амалга ошириш чора-тадбирлари ҳақида”ги қарорининг 21- бандига мувофиқ мажбурий суғурта қилиш шартномаси бўйича суғурта суммаси мажбурий суғурта қилиш шартномаси тузилган санадаги ҳолатга кўра фаолиятини бир йилдан ортиқ амалга ошириб келаётган иш берувчи учун - мажбурий шартнома тузилган ойдан олдинги ўн икки ой учун иш берувчи барча ходимларининг бир йиллик иш ҳақи миқдорида, ўз фаолиятини янгитдан амалга ошираётган иш берувчи учун - мажбурий суғурта қилиш шартномаси тузилган ойдан кейинги ўн икки ой учун иш берувчи барча ходимларининг бир йиллик иш ҳақи миқдорида белгиланиши, бунда йиллик иш ҳақи биринчи ойдаги иш ҳақи миқдорини ўн иккига кўпайтириш орқали ҳисоблаб чиқариши кўрсатилган.
Фаолиятини бир йилдан кам бўлган муддатга амалга оширувчи иш берувчи 
учун - иш берувчи барча ходимларининг иш берувчининг мазкур фаолияти амалга ошириладиган муддатдаги иш ҳақи миқдорида белгиланиши кўрсатилган.

Бундан ташқари, Қонуннинг 21-моддасида иш берувчининг фуқаролик жавобгарлигини мажбурий суғурта қилишни амалга ошириш учун суғурталовчи ва аннуитетлар шартномаси бўйича суғурталовчи белгиланган тартибда фаолиятни амалга ошириш ҳуқуқини берувчи тегишли лицензияга эга бўлиши кераклиги белгиланган. 

Ўзбекистон Республикаси Вазирлар Маҳкамасининг 2002 йил 27 ноябрдаги 
413-сонли “Суғурта хизматлари бозорини янада ривожлантириш чора-тадбирлари тўғрисида”ги қарори асосан Суғрталовчилар ва суғурта брокерларининг суғурта фаолиятини лицензиялаш Ўзбекистон Республикаси Молия вазирлиги томонидан амалга оширилиши белгиланган. Бугунги кунда Ўзбекистон Республикаси Молия вазирлиги томонидан қуйидаги корхоналар юқоридаги қонун талабларига мувофиқ лицензияланган:*
Умумий фуқаролик жавобгарлигини мажбурий суғурта қилиш бўйича лицензияга эга cуғурта ташкилотлари:
· “Ўзагросуғурта” ДАСК;

· “Ўзбекинвест” ЭИМСК;
· “Кафолат” ДАСК;

· “Ишонч” МЧЖ;
· “Alfa invest” ЁАЖ;
· “Алском” ОАЖ;

· “Капитал суғурта” ОАЖ;

· “Asia insurans” МЧЖ;

· “Universal sug’urta” ЁАЖ;

· “Standard insurance” МЧЖ;

· “Alliance insurance ” МЧЖ;

Автофуқаролик жавобгарлигини мажбурий суғурта қилиш бўйича лицензияга эга суғурта ташкилотлари:

· "Ўзагросуғурта" ДАСК;

· "Ўзбекинвест" ЭИМСК;

· "Кафолат" ДАСК;

· "Инго Узбекистан" ЁАЖ;

· "Капитал суғурта" ОАЖ;

· "Alfa Invest" ЁАЖ;

· "Asia Insurans" МЧЖ;

· "Алском" ОАЖ;

· "Ишонч" МЧЖ;

· "Universal Sug'urta" ЁАЖ;
Юқоридагилардан келиб чиқиб суғурта таърифлари ва ставкалари қонунчиликка мувофиқ Ўзбекистон Республикаси Вазирлар Маҳкамаси томонидан барча суғурта корхоналари учун бир хил белгиланиши ҳамда Молия вазирлиги Ғазначилиги Амалиёт бошқармаси томонидан юқорида санаб ўтилган суғурта ташкилотларининг тегишли фаолият тури бўйича лицензияларининг нусхалари талаб қилиб олинганлиги ва уларнинг нусхалари мазкур бошқармада сақланаётганлигини инобатга олиб, тегишли ғазначилик бўлинмалари бюджетдан маблағ олувчилар ва юқорида қайд этилган суғурта ташкилотлари ўртасида тузилган шартномаларни рўйхатга олишда танлов (тендер) ҳужжатлари ва тегишли лицензия нусхаларини талаб қилмасликларини мақсадга мувофиқ деб ҳисоблаймиз.
* Эслатма: Молия вазирлиги томонидан белгиланган корхоналар рўйхати ўзгарган тақдирда ёзма равишда маълум қилинади.

